Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՀԱՑԱՀԱՏԻԿԱՅԻՆ ԵՎ ՀԱՏԻԿԱ​​​ԸՆԴԵՂԵՆ ՈՐՈՇ ՄՇԱԿԱԲՈՒՅՍԵՐԻ ՏԵՂԱԿԱՆ ՍԵՐՄՆԱԲՈՒԾՈՒԹՅԱՆ ՈՒ ՍԵՐՄՆԱՐՏԱԴՐՈՒԹՅԱՆ ԶԱՐ​ԳԱՑՈՒՄ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ արդարադատության նախարարություն 

21.02.2018թ.
N 01/14/4343-19 գրություն
ՀՀ տարածքային կառավարման և զարգացման նախարարություն

01.03.2019թ.

N 01/15.1/1586-19 գրություն

	«Հայաստանի Հանրապետությունում հացահատիկային և հատիկա​​​ընդեղեն որոշ մշակաբույսերի տեղական սերմնաբուծության ու սերմնարտադրության զար​գացում» ծրագիրը  հաստատելու մասին»  Հայաստանի Հանրապետության կառավարության որոշման նախագծի վերաբերյալ 
             «Հայաստանի  Հանրապետությունում հացահատիկային և հատիկա​​​ընդեղեն որոշ մշակաբույսերի  տեղական սերմնաբուծության ու սերմնարտադրության զար​գացում» ծրագիրը  հաստատելու մասին»  Հայաստանի Հանրապետության կառավարության որոշման նախագծի վերաբերյալ առաջարկություններ չունենք:
«Հայաստանի Հանրապետությունում հացահատիկային և հատիկա​​​ընդեղեն որոշ մշակաբույսերի տեղական սերմնաբուծության ու սերմնարտադրության զար​գացում» ՀՀ կառավարության որոշման նախագծի 21.1 կետում առաջարկում ենք հստակեցնել տեղական ծրագրերի ընտրման մեխանիզմները և սերմացուների հատկացման սկզբունքները (անվճար թե վճարովի):


	Ընդունվել է

	Կատարվել է հետևյալ փոփոխությունները` «հետագա սորտափորձարկումների կամ 2019 թվականին տեղական ծրագրի իրականացման  նպատակով» բառերը հանվել են, իսկ սերմացուները հանձնում են համապատասխան  մարզպետարանների տնօրինմանը` հետագա օգտագործման իրավունքով` անվճար հիմունքներով:



	ՀՀ ֆինանսների նախարարություն

07.03.2019թ.

N  Գ/1712-19 գրություն

	Հայաստանի Հանրապետությունում հացահատիկային և հատիկաընդեղեն որոշ մշակաբույսերի տեղական սերմնաբուծության ու սերմնարտադրության զարգացում ծրագիրը հաստատելու մասին ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի հավելվածով հաստատվող ծրագրի (այսուհետ՝ Ծրագիր) 20-րդ կետով նախատեսվում է, որ ՀՀ գյուղատնտեսության նախարարության (այսուհետ՝ Նախարարություն) կողմից ձեռքբերված սերմնանյութը գիտական կենտրոններին ու ընտրված (նախարարության Սերմերի գործակալություն ՊՈԱԿ-ում գրանցված) ֆերմերային տնտեսություններին պայմանագրային հիմունքներով տրամադրվելու է 1:2 փոխհարաբերությամբ սերմնանյութի կամ 1:1 փոխհարաբերությամբ դրամական արժեքի վերադարձման պայմանով:

Այդ կապակցությամբ առաջարկում ենք Ծրագրում նախատեսել՝ սերմնանյութի կամ դրամական արժեքի վերադարձման ընթացակարգի հետ կապված դրույթներ, մասնավորապես` ում է փոխանցվելու վերադարձման ենթակա գումարները,  հետագայում այն ինչպես է տնօրինվելու, վերադարձված սերմնանյութի պահպանումը (մինչև օգտագործումը) ինչպես և ինչ միջոցների հաշվին է իրականացվելու և այլն:
2. Համաձայն Նախագծին կից ներկայացված հիմնավորման՝ ՀՀ կառավարության 21.12.2017թ. նիստի N 53 արձանագրության 9-րդ կետով հավանության արժանացած արձանագրային որոշմամբ սահմանված՝ դրամական արժեքի վերադարձման պայմանի փոփոխության անհրաժեշտությունը պայմանավորված է բնակլիմայական ոչ բարենպաստ պայմանների պատճառած վնասի հետևանքով 2 գիտական կենտրոնների և սերմնաբուծությամբ զբաղվող թվով 12 տնտեսավարողների՝ բերքահավաքից հետո 1:2 փոխհարաբերությամբ սերմացուի կամ դրան համապատասխան դրամական արժեքի վերադարձման պայմանի կատարման անհնարինության հանգամանքով: Այդ կապակցությամբ առաջարկում ենք Ծրագրում հստակեցնել՝ արդյոք տրամադրված սերմնանյութի դիմաց 1:1 փոխհարաբերությամբ դրամական արժեքի վերադարձման պայմանի տարբերակը կիրառվելու է միայն այն գիտական կենտրոնի և ֆերմերային տնտեսությունների համար, որոնց մոտ բնակլիմայական ոչ բարենպաստ պայմանների պատճառած վնասով կամ Նախագծի հիմնավորման մեջ նշվող այլ հանգամանքներով պայմանավորված հնարավոր չէ ապահովել 1:2 փոխհարաբերությամբ սերմնանյութի վերադարձման պայմանի կատարումը:
3. Ծրագրի 22-րդ կետով նախատեսված է, որ Նախարարությունը իր կառուցվածքում գործող «Սերմերի գործակալություն» ՊՈԱԿ-ի միջոցով, կազմակերպում է սերմնաբուծական տնտեսությունների կողմից Ծրագրի շրջանակում արտադրված աշնանացան ցորենի սերմնանյութի քանակության մինչև 50%-ի, իսկ հնդկացորենի, ոլոռի, ոսպի ու սիսեռի սերմնանյութի քանակության մինչև 40%-ի գնումը՝ ինքնարժեքից շուրջ 30% հավելյալ արժեքով, իսկ Ծրագրի 34-րդ կետում նշվում է, որ Ծրագրի իրականացման ֆինանսավորման աղբյուրը պետական բյուջեն է և ՀՀ օրենսդրությամբ չարգելված այլ միջոցները: Այդ կապակցությամբ հայտնում ենք, որ ՀՀ 2019 թվականի պետական բյուջեում Ծրագրի իրականացման համար գումարներ նախատեսված չեն: 


Հարկ է նշել նաև, որ եթե 22-րդ կետով նկատի է առնվում, որ սերմնաբուծական տնտեսությունների կողմից ծրագրի շրջանակում արտադրված սերմնանյութերի նշված քանակությունների գնումը իրականացվելու է ՀՀ գյուղատնտեսության նախարարության կամ «Սերմերի գործակալություն ՊՈԱԿ-ի կողմից, ապա հայտնում ենք, որ դրանց ձեռքբերումը պետք է իրականացվի գնումների մասին ՀՀ օրենսդրությամբ սահմանված  ընթացակարգերով:


Միաժամանակ տվյալ դեպքում նախատեսվող կարգավորմամբ կստացվի, որ ձեռքբերումներն իրականացվելու են մեկ անձից գնման ձևով, որի կիրառման համար առկա չեն հիշյալ օրենսդրությամբ սահմանված պայմանները: 
      
 4. Նորմատիվ իրավական ակտերի մասին օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:

      
 Ելնելով վերոգրյալից՝ անհրաժեշտ է Նախագծում նախատեսել նախաբան:


	Ընդունվել է

Ընդունվել է

Ընդունվել է 
Ընդունվել է ի գիտություն


	Քանի որ հետ վերադարձվող սերմացուները գարնանացան են, դրանց հետագա պահպանման ժամկետը կարճաժամկետ է և ավելորդ ծախսեր չի ենթադրում։ Ծրագրի շահառուների կողմից 1:1 փոխհարաբերությամբ դրամական արժեքի վերադարձը կկատարվի ՀՀ ֆինանսների նախարա--րության գործառնական վարչության հաշվեհամարին (900011018828):

Գումարները կվերադարձնեն ծրագրի շահառու այն կազմակերպություններն ու տնտեսավարողները, որոնց մոտ ստացվել է ոչ բավարար որակի սերմացու։

2019 թվականի պետական բյուջեով գումար նախատեսված չէ։

Ծրագրով նախատեսված գործառույթները չեն իրականացվել հատիկաընդեղենի և հնդկացորենի ոչ բավարար քանակի և որակի սերմացուների բացակայության պատճառով։ Ծրագրի շրջանակներում շահառուներին աշնանացան ցորենի սերմացու չի տրամադրվել։


